ԱՄՓՈՓԱԹԵՐԹ

  «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ և լրացում կատարելու մասին» Կառավարության որոշման նախագծի 
	1. Արդարադատության նախարարություն
	21.04.2025թ.

	
	N /27.2/17780-2025

	Դիտողություններ և առաջարկություններ չկան:
	Ընդունվել է ի գիտություն

	2. Ֆինանսների նախարարություն
	22.04.2025թ.

	
	N 01/34-2/9266-2025

	Ձեր 10.04.2025թ. N ՊՆ/510/4181-2025 գրությամբ ներկայացված՝ «Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագծի կապակցությամբ, որով առաջարկվում է անհայտ կորած զինծառայողների ընտանիքներին աջակցության տրամադրման ժամկետը երկարաձգել մինչև 2025թ. մայիս ամիսը ներառյալ, հայտնում ենք, որ մեր իրավասությունների շրջանակներում առարկություններ չունենք:
Սակայն, հաշվի առնելով, որ ներկայացված որոշման նախագծով անհայտ կորած զինծառայողների ընտանիքներին սոցիալական աջակցության տրամադրումն ապահովելու համար անհրաժեշտ միջոցներն առաջարկվում է ներգրավել 2025թ. պետական բյուջեով ՀՀ աշխատանքի և սոցիալական հարցերի նախարարությանը հատկացված միջոցների վերաբաշխումների հաշվին՝ առաջարկում ենք նախագիծը քննարկել վերջինիս հետ և հստակեցնել անհրաժեշտ միջոցների ֆինանսավորման աղբյուրը:
	Ընդունվել է ի գիտություն

	3. Աշխատանքի և սոցիալական հարցերի նախարարություն
	15.04.2025թ.

	
	N ՆՄ/ԱԳ-2-4/10384-2025

	1. Նախագծի 1-ին կետի 3-րդ ենթակետով լրացվող բովանդակության մեջ «սահմանված՝ 2025 թվականի հունիսի 1-ից մինչև 2025 թվականի դեկտեմբերի 15-ն ընկած ժամանակահատվածում անհայտ կորած զինծառայողին անհայտ բացակայող ճանաչելու մասին օրինական ուժի մեջ մտած դատական ակտ» բառերը փոխարինել «սահմանված ժամկետից՝ 2025 թվականի հունիսի 1-ից հետո՝ մինչև 2025 թվականի դեկտեմբերի 15-ն ընկած ժամանակահատվածում անհայտ կորած զինծառայողին անհայտ բացակայող ճանաչելու մասին օրինական ուժի մեջ մտած դատական ակտը Հայաստանի Հանրապետության պաշտպանության նախարարություն» բառերով,
	Ընդունվել է

	2. Նախագծի 8-րդ կետից հետո լրացնել հետևյալ բովանդակությամբ 9-րդ և 10-րդ կետեր.

«9. Մինչև յուրաքանչյուր ամսվա 5-րդ աշխատանքային օրը Հայաստանի Հանրապետության պաշտպանության նախարարությունը Հայաստանի Հանրապետության աշխատանքի և սոցիալական հարցերի նա​խարարությանն է տրամադրում նախորդ ամսվա ընթացքում ներկայացված՝ անհայտ կորած զինծառայողին անհայտ բացակայող ճանաչելու մասին օրինական ուժի մեջ մտած դատական ակտերի թվի և դրանց հիման վրա վճարման ենթակա ամենամսյա դրամական վճարի հանրագումարի վեաբերյալ տեղեկատվություն։

10. Հայաստանի Հանրապետության աշխատանքի և սոցիալական հարցերի նախարարությունը սույն հավելվածի 9-րդ կետում նշված տեղեկատվությունը ստանալուց հետո տասնօրյա ժամկետում Հայաստանի Հանրապետության վարչապետի աշխատակազմ է ներկայացնում առաջարկություն պետական բյուջեից միջոցներ հատկացնելու վերաբերյալ:»:
	Ընդունվել է

	4. Կենտրոնական բանկ
	18.04.2025թ.

	
	15.1-07/106-25

	Դիտողություններ և առաջարկություններ չկան:
	Ընդունվել է

